
llinniartitaaneq sorleq, assassornikkut atuagarsornikkullu Inuit Kulturitoggarput pillugu
ilinniartitsiviusinnaasutut piukkunnarnerullunilu  ukkatarinnilluarnerusinnaanersoq pillugu
Naalakkersuisut misissueqqullugit peqqunegarnissaannik inatsisartut aaliangiiffigisassaattut
siunnersuut. Misissuinermittaaq ersarissarneqassaaq ilinniareernerup kingorna,
ingerlariaqqiffiusumik ilinniagginnissamut, suliffissagarnikkullu periarfissat suusinnaaneri,
nunanik allanik suleqateqarnikkut periarfissat, aningaasatigullu kingunerisinnaasai, iluaqutissat
ajoqutissallu, kiisalu ilinniagagarfimmut pioreersumut llinniarfissap inissinneqarsinnaaneranut
periarfissanut tunngasut ilanngullugit misissorneqassallutik. Misissuinerup inernera
kingusinnerpaamik UKA2021-mi Inatsisartunut agguaanneqarsimassaaq.

(Inatsisartunut ilaasortaq Peter Olsen, Inuit Ataqatigiit)

Inuusuttut 16-it 26-illu akornanni ukiullit sulilersut imaluunniit ilinniakkamik ingerlatsisut
amerlisarneqarnissaat siunertaralugu immikkut iliuuseqarnissamut Naalakkersuisut 2026-ip
tungaanut aningaasatigut allaffissornikkullu sinaakkutissanik ilagartumik periusissiamik UPA-mi
2021-mi sagqummeeqqullugit Inatsisartut aalajangiiffigisassaattut siunnersuut.

(Inatsisartunut ilaasortag Mute B. Egede, Inuit Atagatigiit)

Siunnersuutit marluk ataatsimoortillugit Inatsisartuni suliarinegartussatut innersuunneqarsimasut
Siumumiik imaattumik ogaaseqarfigissavagut.

Siullermik siunnersuuteqartut imm. 41 Peter Olsen Inuit Atagatigiit kiisalu imm. 46 Mute B. Egede
aamma Inuit Ataqatigiit.

Siunnersuutit  imarisamikkut meeqgat inuusuttuagqgallu  atugaannik  siuarsaanissamik
siunertagartut maluginiarpagut tamattalu meertatta inuusuttattalu angusarissaarnissaat imal.
inuiagatigiinni pitsaasumik sunniuteqgarnissaat pingaartikkipput qularutissaanngilaqg.

Imm. 41
- Nunatsinni suli gimuttunik gimmeqaratta kultoorikkut pisoorsuuvugut.
- Nunatsinni suli gilaatersortartunik ilagaratta kultoorikkut pisoorsuuvugut.
- Suli uaajeertartunik ilagaratta kultoorikkut pisoorsuuvugut.
- Nunatsinni Inuit timersuutaat aallukkatsigit kultoorikkut pisoorsuuvugut.
- Qajag ukiorpassuarni tammatsaalillugu suli atugarineqarmat  kultoorikkut
pisoorsuuvugut.

Taamaammat Peter Olsen siunnersuutaanut  tunngatillugu, Siumumiittaaq isumagarpugut
kultooritogarput eriagalugu tammatsaalisariagaripput meerartatsinnullu ingerlateqgillugu.
Siunnersuuteqartup assersuutitut taakkartorpai assassornikkut ilinniartitsissutiginegarsinnaasut.
Tassami inoqarpoq atuagarsornikkut pikkorissunik aammalu allanik inogarpoq assassornikkut
pikkorissunik. Piginnaanerit taakkua tamarmik inissaqartariaqgarput. Assersuutigilara Ruslandimi



Siberiamiillunga nuna tikinnikuuaama ilaat kommunitut aaliangersimapput aningaasarsiornikkut
iluanaarutit amerlanerpaat kultoorikkut siuarsaanermut atorniarlugit. Kultooritoggaminnik
gitinnermut, qilaatersornermut allanullu pingaartitaminnut siuariartortitsiniarlutik. Illogarfik
taanna tikiinnarlugu malugisassaavoq kultoorikkut pisoorsuusut inuisalu tulluusimaarutigingaat
pingaartilluinnarlugulu. Assersuutituttaaq qiviarnegarsinnaavoq Alaskami gimminut qiluttunik
gimmeqgarnermut  atuarfik. Kultoorip taassuma meeqgganut ingerlateqginnegarnissaa
pingaartinneqarpoq, ilinniusiornikkut ilinniartitsinikkullu.

Qulaani taakkartukkagut tunngavigalugit misissuinissamik siunnersuut Siumumiik taperserparput
ataatsimiititaliamilu aappassaanneernegartinnagu sammineqarnissaa innersuussutigalugu.

Imm. 46
Inatsisartuni Inuit Ataqgatigiit sinnerlugit ilaasortag Mute B. Egede siunnersuutegarpoq, inuusuttut
16-26 akornanni ukiullit sulilersut imal. ilinnialersut amerlisarneqarnissaat siunertaralugu

UPA2021-mut periusissiortogassasoq.

Inuusuttut pineqartut ajoraluartumik amerlasoorujussuupput tassami
naatsorsueqgqissaartarfimmiik  ersersinneqarpoq inuusuttut 36%  missai  suliffeqaratik
ilinniaratilluunniit inissisimasut. Taakkua ilarpassui angajoggaaminni, aanakkuminni, aatakkuminni,
gatanngutiminni, ilaquttaminniluunni ikinngutiminniluunniit najungagakkajuttarput ilaallu
sumiiffeqaratik sumi tamaani siniffissarsiortarlutik. Inuusuttut taamatut inissisimasut ilarpassui
imigassamut ikiaroornartumulluunniit nakkaassimasarput ilaallu ilinniakkamik
aallartikkaluaraangamik unittoortarput imaluunniit praktikkerfimminninngaanniik
ilinniarfimminniilluunniit anisitaakkajuttarlutik suliffeqarfiup imal. ilinniarfiup piumasagaataanut
naapertuuttumik inuunnginnertik tunngavigalugu.

Assersuuteqalaassuunga, nalunngisagarpunga inuusuttoq atuarfimmi naammassilluni angusaminik
gaffasissumik inissisimasoq kalaallisut, gallunaatut tuluttullu ogaatsinik atuisinnaanermik
pikkorissog ullumikkut unittoogqalluinnartog. Inuusuttoq taanna nammineq ineqgarpoq,
suliffeganngilaq ikiaroornartumilli atuisuulluni. Suliffeqanngilaq ilinniartuunanilu. llinniarnissamut
soqutigilluinnakkaminut ginnutegarpoq tigutillunilu inuunermini neriuutissagalerpoq inuttullu
atuisuujunnaarnissamik  anguniagaqalerluni,  praktikkerfissarsivoq  aallartikkaluaannarlunili
praktikkerfimminiik anisitaavoq suliffiup avataani ikiaroorsimanini tunngavigalugu. Taava
ilinniarnera unippog massakkullu suffeeruteqqilluni, inuttut unittooqqippoq anguniagaqarnera
gaminnegarpoq, systemitta iluani inissagartinneganngimmat.

llinniartitaanermut  Naalakkersuisuunerma nalaani Amerikami ilinniarfik pulaarnikuusara
immikkuullarilluinnartoq oqaluttuarilaassuara. llinniarfik Highschool taanna Street Schoolimik
ateqarpoq, tassani ilinniartuupput inuusuttut 100 missaat inuiaqatigiinni
tunniutiinnarfigineqarsimagaluarlutik gageqginniarneqartut. Taakkua inuusuttut ilai
angajoqgaaverussimapput, ilai angerlarsimaffeqanngillat, imminut toqoriartarsimapput, ilai
imminnut kilertitertarput, ikiaroornartumik aanngajaarniutinilluunniit allanik atuisuupput inuttut
ajornartorsiutinik annertuunik nammataqartut.



Taamaattoq ilinniarfimmi tassani Street Schoolimi inissagartinnegarput, aanngajaarniutinilluunniit
atuisuungaluarpata ilinniarnertik ingerlatiinnarsinnaavaat atornerluinertik unitsissallugu siunissami
kissaatigippassuk (sa leenge de gnsker at blive stof fri i fremtiden) aamma ilinniarfimmi tassani
piumasagaataavoq sap. ak. tamaasa terapeutinik ogalogateqartassasut taamaattumillu terapeutit
tallimat ilinniarfimmi tassani artorfegartinnegarput ilinniartunik ikorfartuiinnaavittussatut
sulisinneqarlutik. Tassuuna ikorfartorneqartarput inuttut ajornartorsiutiminnik gaangiinissamut
kingunerisarsimavaalu ilinniartut 99%-iisa ilinniarnerminnik naammassinnittarnerat.

Nunatsinni kinguaassiuutimikkut atornerlunnegartarsimasut ajoraluartumik
amerlasoorujussuupput, tassami  misissuinerit  takutippaat ukiuni  kingullerni  arnat
pingasuungaangata ataaseq atornerlunneqarnermik nalaatagarsimasartoq naak

appariartoraluartut.

Inuusuttut amerlanerit ilinniartalernissaat anguniarlugu Naalakkersuisut kollegialiorput ilaallu
maanna suliariumannittussarsiuunneqgarput  saniatigut praktikkerfissagartuaannarnissaat
Naalakkersuisunik sulissutiginegarpog. llisimavarputtaag NUIKI siogqutsisumik pitsaasumillu
suliniutegarmat  inuusuttunik iluaqutigineqarluartartumik. Tassami inuusuttut taamatut
inissisimasut  ikilisassagutsigit  pisariaqarluinnarpoq  siogqutsisumik iliuuseqartarnissag,
meeraaneranniik. Taamaammat eqgaannerusumik suleriuseqarneq ammaffigiartortariagarparput,
ilaqutariit gallillugit tikillugit eqgaatsumik siunnersorlugit ikiorlugillu meeqqat atuarfianniik
naammassitinnagit ilaqutariittut kivillugit. Meeggat nunaqarfinniittut elevhjemmeriartarnerat
aaqqiiffiginegartariagarpoq siusippallaarujussuartumik ilaasa illogarfissuarmukartinneqartarnerat
kingunerluttarpog taamaammat atuartitaaneq ilinniartitaanerlu ataqgatigiissup pilersinnissaanut
aaqgiiffigineqartariagartunut ilaalluni.

Naalakkersuisulli akissuteqaataanni ersersinneqarpoq inuusuttunut taakkununnga pinegartunut
periusissiag nutaag maanna inaarsarlugu suliarinegartoq tassa qujanagisumik paasivarput
iliuusegartogartoq siunnersuuteqartup anguniagaatulli. Qulequtaq Siumumiik tamakkiisumik
tapersersorparput maannali suliag naammassilereermat siunnersuut ilalersinnaanngilarput.

Doris J. Jensen, Siumut



